
内容概要

　　本书为医论性著作，是明代温补学派的代表作之一。
该书对命门的阐释、对肾之水火的探究，丰富了明代温补学派的理论，也丰富了中医养生保健的理论
内容。
概述结合临床实际活用古方，辨析疑难病症的诊治，对发掘古方深义，提高临床疗效均具有重要的现
实意义。
　　本书为明·赵献可(养葵)所著。
全书6卷，内容为玄元肤论、主客辨疑、绛雪丹书、先天要论(上、下)、后天要论。
　　该书作者十分强调中医“肾间命门说”，认为命门与肾即水与火的关系，他说：“命门君主之火
，乃水中之火，相依而永不相离也”。
并认为养生与治病，如能充分理解此说，不仅能增强体质，而且对于有关医学问题也就豁然贯通了。
故书名为《医贯》。
　　文中论理深透，每一论后，广引诸家之说，举前人有效治验，评以己见，使述与评融为一体。
对一些临床疗效好的常用方剂，均作了充分的阐发。
因此，本书对于进一步研究“命门学说”是一本有代表性的必读书。
　　今据天盖楼、三多斋两刻本互校排印，并在编次上作了一些必要的调整。

章节摘录

　　客问曰：吐衄血者，从下炎上之火。
暑热燥火，固宜有之，何得有风寒之证？
曰：此六淫之气，俱能伤人。
暑热者十之一二，火燥者半，风寒者半。
而火燥之后，卒又归于虚寒矣。
　　《内经》曰：岁火太过，炎暑流行，肺金受刑，民病血溢血泄。
又曰：少阳之复，火气内发，血溢血泄。
是火气能使人失血也。
而又云：太阳司天，寒淫所胜。
血变于中，民病呕血、血泄、鼽衄、善悲。
又太阳在泉，寒淫所胜。
民病血见，是寒气能使人失血也。
又云：太阴在泉，湿淫所胜。
民病血见，是湿气使人失血也。
又云：少阴司天之政，水火寒热持于气交。
热病生于上，冷病生于下，寒热凌犯，能使人失血者也。
太阴司天之政，初之气，风湿相薄。
民病血溢，是风湿相搏血溢也。
又云：岁金太过，燥气流行。
民病反侧咳逆，甚而血溢。
是燥气亦能使人血溢也，六气俱能使人血溢，何独火乎？
况火有阴火、阳火之不同。
日月之火，与灯烛之火不同；炉中之火，与龙雷之火不同；又有五志过极之火。
惊而动血者，火起于心；怒而动血者，火起于肝；忧而动血者，火起于肺；思而动血者，火起于脾；
劳而动血者，火起于肾。
能明乎火之一字，而于血之理，思过半矣。
　　刘河间先生，特以五运六气暑火立论，故专用寒凉以治火，而后人宗之。
不知河间之论，但欲与仲景《伤寒论》对讲，各发其所未发之旨耳，非通论种种不同之火也。
自东垣先生出，而论脾胃之火，必须温养，始禁用寒凉。
自丹溪先生出，而立阴虚火动之论，亦发前人所未发。
可惜大补阴丸、补阴丸二丸中，俱以黄柏、知母为君，而寒凉之弊又盛行矣。
嗟乎！
丹溪之书不息，岐黄之道不著。
余特撰阴阳五行之论，以申明火不可以水灭，药不可以寒攻也。
　　六淫中虽俱能病血，其中独寒气致病者居多。
何也？
盖寒伤荣，风伤卫，自然之理。
又太阳寒水，少阴肾水，俱易以感寒。
一有所感，皮毛先入，肺主皮毛，水冷金寒，肺经先受。
血亦水也，故经中之水与血，一得寒气，皆凝滞而不行。
咳嗽带痰而出，问其人必恶寒，切其脉必紧。
视其血中间，必有或紫、或黑数点，此皆寒浮之验也。
医者不详审其证，便以为阴虚火动，而概用滋阴降火之剂，病日深而死日迫矣。
余尝用麻黄桂枝汤而愈者数人，皆一服得微汗而愈。
盖汗与血一物也，夺血者无汗，夺汗者无血。

余读《兰室秘藏》而得此意，因备记以广其传。
　　一贫者，冬天居大室中，卧大热炕，得吐血，求治于余。
余料此病大虚弱而有火。
热在内，上气不足，阳气外虚。
当补表之阳气，泻其里之虚热，是其法也。
冬天居大室，衣盖单薄，是重虚其阳。
表有大寒壅遏，里热火邪不得舒伸，故血出于口。
忆张仲景所著《伤寒论》中一证，太阳伤寒当以麻黄汤发汗而不与，遂成衄血。
却以麻黄汤，立愈。
　　⋯⋯

